
Öz
Yirminci yüzyıl şiirimizin en unutulmaz ve parlak figürlerinden 
biri olan Azerbaycan halkının en büyük oğlu Zalimhan Yaqub, 
zengin ve eşsiz yaratıcılığı, kamusal faaliyeti ve gerçek bir vatansever 
milliyetçi, Azerbaycanlı sevgilisi, vatandaş-entelektüel imgesi ile 
insanlarımızın ve edebiyatının ebedi anısına kazınmış. O, özel bir 
tonlamaya sahip bir şair, şair, hatip, belki de hayatında Azerbaycan’ın 
en ünlü ve önde gelen kişiliklerinden değerli övgü alan tek şairdir. 
Onun hakkında yüzlerce makale yazıldı ve eserleri Türk dünyası 
tarafından defalarca takdir edildi. Yüzlerce bilge insanın “Bu bir 
hakikat vergisi, doğuştan gelen bir yetenek, Tanrı’nın bir vergisi” 
dediğine tanık olduk. Sesinin tonu bakımından diğer tüm şairlerden 
farklıdır. Sadece şiiri için değil, felsefi düşünceleri için de hatırlandı. 

Zalimhan Yaqub, kelimelerin müzikle birliğini yarattı, müziğe olan 
sevgisi ve kelimeler en yüksek zirveleri fethetmesine yardımcı oldu. 
Zalimhan Yaqub, halkla bağlantılı bir şairdi, folklor üzerine çalışmasını 
temel aldı ve sözlü edebiyatımızın inceliklerinden bahsetti.
Anahtar kelime: Şair, Şiir, Karabağ, Zalimhan Yaqub.

Abstract
The eldest son of the Azerbaijani people ,and one of the most 
memorable and brilliant figures of our twentieth century poetry, 
Zalimkhan Yaqub is engraved in the eternal memory of our people 
and the Azerbaijani literature with his rich and unique creativity, 
public activity and the image of a true patriotic nationalist, Azerbaijani 
lover, citizen-intellectual. He is a poet and , orator with a special 
intonation, perhaps the only poet who, received valuable praise from 
the most famous and prominent personalities of Azerbaijan when 
living. Hundreds of articles were written about him, and his work 
was repeatedly appreciated by the Turkic world.. He was remembered 
not only for his poetry, but also for his philosophical thoughts, and 
was not only accepted, but also was loved. Zalimkhan Yaqub created 
the unity of words with music, his love for music and words helped 
him to conquer the highest peaks. Zalimkhan Yaqub was a poet 
connected with the people, based his work on folklore, and spoke 
about the subtleties of our oral literature.
Keywords: Poet, Poem, Karabagh, Zalimkhan Yaqub.

GİRİŞ

Azәrbaycan xalqının böyük oğlu XX. әsr şeirimizin yadda qalan, 
parlaq simalarından biri, Zәlimxan Yaqub zәngin vә özünәmәxsus ya-
radıcılığı, ictimai fәaliyyәti vә әsl vәtәnpәrvәr millәtçi, Azәrbaycan sev-
dalı, vәtәndaş-ziyalı obrazı ilә xalqın vә әdәbiyyatımızın әbәdi yadda-
şına hәkk olunmuşdur.O, Türk dünyasının әvәzsiz nәğmәkar şairi, ozanı, 
xüsusi intonasiyaya malik natiqi, sağlığında Azәrbaycanın әn tanınmış, 
görkәmli şәxsiyyәtlәrindәn dәyәrli qiymәt alan bәlkә dә yeganә şairidir. 
Haqqında yüzlәrcә mәqalәlәr yazılmış, yaradıcılığı Türk dünyası tәrә-
findәn dәfәlәrlә dәyәrlәndirilmişdi. Yüzlәrcә müdrük şәxsiyyәtlәrin “O, 
haqq vergisidir, fitri istedaddır, tanrı vergisidir” dediyinin şahidi olmu-
şuq. O, sәsinin tonuna görә bütün şairlәrdәn fәrqlәnmiş, üzünü görmә-
dәn, imzasını bilmәdәn çox asan vә qürurla hәr zaman “Bu Zәlimxan 
Yaqub’dur” deyә bildiyimiz şairdir. Yalnız şairliyi ilә deyil fәlsәfi fikri 
ilә dә yadda qalıb, seçilib, sağlığında nәyinki qәbul olunub, hәm dә se-
vilib. Zәlimxan Yaqub sazla sözün vәhdәtini yaradıb, saza, sözә olan 
sevgisi ona әn uca zirvәlәri fәth etmәyә yardımçı olub. Zәlimxan Yaqub 
xalqla bağlı olan, yaradıcılığını folklora köklәyәn, şifahi әdәbiyyatımı-
zın incәliklәrindәn bәhs edәn şair idi.

Zәlimxan Yaqub 1950-ci il yanvarın 21-dә Gürcüstanın Bolnisi ra-
yonunun Kәpәnәkçi(indiki Kvemo-Bolnisi) kәndindә anadan olmuş-
dur. Orta mәktәbi hәmin kәnddә bitirmiş, sonra Azәrbaycan Dövlәt 
Universitetinin kitabxanaçılıq fa kültәsindә ali tәhsil almışdır. O, 1973-
cü ildәn 1978-ci ilә qәdәr “Azәrkitab” sistemindә, “Kitab-pasajı” adlı ki-
tab dükanında satıcı, baş satıcı, şöbә müdiri, 1975-ci ildәn 1985-ci ilә 
qәdәr Azәrbaycan könüllü kitabsevәrlәr cәmiyyәtindә tәbliğat şöbәsindә 
redaktor, şöbә müdürü vәzifәlәrindә fәaliyyәt göstәrmişdir. Zәlimxan 
Yaqub 1987-ci ildәn 1994-cü ilә qәdәr “Yazıçı” nәşriyyatında poeziya şö-
bәsindә redaktor, şöbә müdürü vәzifәsindә çalışmışdır. Zәlimxan Yaqub, 
1995-2005-ci illәrdә Azәrbaycan Respublikasının Milli Mәclisinin de-
putatı olmuşdur. Zәlimxan Yaqub, yaradıcılığı ilә paralel olaraq döv-
lәt işlәrindә dә yaxından iştirak etmişdir. O, Respublika prezidenti ya-
nında әfv vә bağışlama komissiyasının üzvü, Azәrbaycan-Türkiyә vә 

Azәrbaycan-Gürcüstan parlamentlәrarası komissiyasının üzvü olmuşdur. 
Azәrbaycan nümayәndә heyyәtinin tәrkibindә Çin, Sәudiyyә Ərәbistanı, 
Almanya, İran, İraq, Türkiyә ölkәlәrindә Mәhәmmәd Füzulinin andan 
olmasının 500 illiyi münasibәti ilә İraqda-Kәrbәlada, “Manas” dastanı-
nın 1000 illiyi münasibәti ilә Qırğızıstan-Bişkekdә olmuşdur.

Yaradıcılığında aşıq poeziyasından bәhrәlәnәn Zәlimxan Yaqub 
2008-c il avqust ayının 29-da Azәrbaycan aşıqlarının V qurultayında 
Azәrbaycan Aşıqlar Birliyinin sәdri seçilib.

Zәlimxan Yaqub sağ ikәn sayılıb-seçilәn şairlәrdәn biri olub. Vә çox-
saylı әsәrlәri ona mükafatlar qazandırmışdır. O, 1995-ci ildә “Mәmmәd 
Araz” әdәbi mükafatını, ”Şair harayl”, “Vәtәn yaraları”, “Sizi qınamı-
ram” vә “Ziyarәtin qәbul olsun” kitabına görә “H.Z.Tağıyev” adına mü-
kafatına (1995) layiq görülmüşdür. Şair eyni zamanda “Şöhrәt” ordeni 
vә Gürcüstan Respublikasının “Şәrәf” ordeni ilә tәltif edilmişdir. (1995). 
2005-ci ildә isә “Azәrbaycan xalq şairi” adına layiq görülmüşdür.

Zәlimxan Yaqub yalnız Türkdilli xalqlar arasında deyil, avropa 
ölkәlәrindә dә uğurlar әldә etmişdir. 5 oktyabr 2012-ci ildә xalq şa-
iri Zәlimxan Yaqub qazandığı mükafatlar sırasına birini dә әlavә etdi. 
Amerika Birlәşmiş ştatlarında fәaliyyәt göstәrәn Azәrbaycan Nyu-York 
Assosasiyası xalq şairini fәxri diplom vә medalla tәltif edib.

Onu da qeyd etmәk lazımdır ki, iki ildә bir dәfә Türk dünyası yazar-
ları arasında bir nәfәrin tәltif olunduğu mükafatada Azәrbaycanda da ilk 
dәfә layiq görülәn Zәlimxan Yaqub olmuşdur. Bu mükafat Ankaradakı 
Türk Dünyası araüşdırmaları Beynәlxalq Elmlәr Akademiyasının bey-
nәlxalq ödül komitәsinin 7 fevral 2014-cü il tarixli qәrarıyla Azәrbaycan 
xalq şairi Zәlimxan Yaqub Türk әdәbiyyatına yüksәk xidmәtlәrinә görә 
Beynәlxalq Nazim Hikmәt şeir mükafatı idi.

Zәlimxan Yaqub, dәfәlәrlә fәxri üzvülüklәrә dә layiq olunmuşdur. 
Onun Türk dünyasına sevgisi qiymәtlәndirilmişdir. Belә ki, şair 2005-
ci il iyunun 6-da Türk Dünyası Araşdırmaları Uluslararası Elmlәr 
Akademiyasının “Türk dünyasına hizmәt” mükafatına layiq görülәrәk, 
hәmin Akademiyanın fәxri doktoru seçilib.

2010-cu ildә Zәlimxan Yaqub’a Gürcüstan-Azәrbaycan dostluğu möv-
zusunun poetik işıqlandırılmasında xüsusi xidmәtlәrinә görә Heydәr 
Əliyev adına Gürcüstan-Azәrbaycan Tәdris Universiteti’nin fәxri dok-
toru adı verilmişdir. Zәlimxan Yaqub 1977-ci ildә Kәpәnәkçidә Sahibә 
adlı bir qızı sevmiş vә elә o illdә dә ailә hәyatı qurmuşdur. Zәlimxan 
Yaqub’un iki oğlu (Bәhlul vә Şәhriyar) vә iki qız övladı (Günay vә Aygün) 
dünyaya gәlmişdir.

Yaradıcılığı-Zәlimxan Yaqub’un yaradıcılığı Azәrbaycan әdәbiyya-
tının әn yadda qalan incilәridir.

“...Zәlimxan Yaqub’un çağlayan lirikası ana vәtәnin, müstәqil 
Azәrbaycan’ın yeni dövrünün mәnalı vә düşünülmüş poetik tәrcüme-
yi-halından ibarәtdir. Zәlimxan yaqub müstәqilllik uğrunda müba-
rizәnin kәsmәkeşli hadisәlәrini sadәcә müşahidә etmir, o, daim irәli 
baxır, işığa döğru yol gedir, oxucularını da var gücü ilә bu günә vә sa-
baha inam duyğuları üstündә köklәmәyә çalışır. “ Dur ayağa mәmlәkә-
tim”, “Qәlәbә”, “kәlbәcәrdәn gәlәn qarı”, “Əsgәr qardaşıma mәktub”- 
deyә haray salan şairin böyük qәlәbәyә inamı da böyükdür; “Layla, 
Xocalım layla”, Bu gecә yuxuma girmişdi Şuşa”, “Şәhid qanı” vә s. şe-
irlәrindә müstәqilliyin çәtin vә şәrәfli yollarını bacarıqla әks etdirmiş-
dir” (Hәbibbәyli, 2007: s.394).

Zәlimxan Yaqub “şeirlәrindә müstәqilliyin çәtin vә şәrәfli yolları-
nın poetik tarixini, bәdii salnamәsini yaratmışdır. “Qalmaz” rәdifli şe-
irindә Azәrbaycan xalqına qarşı törәdilәn qanlı cinayәtlәrә, haqsızlığa, 
әdalәtsizliyә, mәşәqqәtә vә müsibәtә sәrt münasibәt bildirmiş, haqqın 
zәfәr çalacağına, “nahaq qan yerdә qalmaz” düşüncәsinә sarsılmaz ina-
mını ifadә etmişdir:

Sınar dağların beli, bu qәdәr ah götürmәz,
Adı insan olan kәs belә günah götürmәz,
Yerdә bәndә götürsә, göydә Allah götürmәz,
Qәm yemә dәli könlüm, nahaq qan yerdә qalmaz.

Zәlimxan Yaqub’un “Qoruya bilmәdik mәzarınızı” şeiri dәrin yanğı, 
peşmanlıq, günah hissi ilә qәlәmә alınmışdır. Şeir ricәtlә başlayır: “Molla 
Pәnah Vaqifin, Xan qızı Natәvanın, Aşıq Əlәsgәrin, Dәdә Şәmşirin, Sarı 
Aşığın müqәddәs ruhları! Sizin qarşınızda günahkarıq.Siz günahımız-
dan keçsәniz dә, Allah bizi bağışlamayacaq. Qoruya bilmәdik mәzarı-
nızı”. Şeirdә şairin “hәr şeyi qoruduq” ifadәsi öz antitezalarını yaradır. 
Əgәr ismәt vә namus qorunmursa, hәrraca qoyulursa, o zaman nәyin 
qoruyucusu sayılırıq? Şairә görә, bir insan, bir xalq, bir millәr şәrә-
fini, qeyrәtini, namusunu qoruya bilmirsә, heç nәyini qoruya bilmәz. 
Əlacsız qalan şair Vaqifi, Sarı Aşığı, Xan qızı Natәvanı, Əlәsgәri, Dәdә 
Şәmşiri haraylayır:

Haraya uçdunuz әllәrimizdәn,
Hayana saldınız güzarınızı?
Qoruya bilmәdik mәzarınızı!!!

Ümumiyyәtlә Z.Yaqub’un şeirlәrindә qәhrәmanlıq ovqatı, düşmәnә 
meydan oxuyaraq onu tәhdid edәn qәhrәman obrazı hәr zaman aktual-
lıq kәsb edir. Yalnız şәhidlik vә Qarabağ probleminә hәsr olunmuş şe-
irlәrdә deyil, ümumiyyәtlә onun bütün poeziyasında çılğın poetik ruh, 
müsbәt enerji, emosional xarakterin ifadәsi aparıcı mövqedә olub. Bu 
şeirlәrdә isә şair Vәtәnin dar günündә kömәyi kәnar qüvvәlәrdә axtar-
mır. Onun azadlığını, torpaqlarımızın bütövlüyünü millәtin ağlında, 
mәrdliyindә, qәhrәmanlığında arayır, onun özündә görür:

Sәn baxma ki, bәxtinә şәr dalınca şәr çıxır,
Bir ölәnin yerinә meydana min әr çıxır,
Böyük xalqın yoluna böyük ölümlәr çıxır!
Bu ölmәz hәqiqәti düşün bircә anlığa,
Ana Vәtәn, hazırlaş böyük qәhrәmanlığa (2, 65)

Z. Yaqub, yaradıcılığının poetikasını şәrtlәndirәn cәhәtlәrdәn biri 
dә onun yaratdığı vә bütün yaradıcılığı üçün xarakterik olan sevgili 
vәtәn obrazı, problemlәrә optimist münasibәt, hәyatın hәr anında vә 
hәr mәqamında mәna vә gözәllik görmәk bacarığıdır. Şairin yaradıcı-
lığında demәk olar ki, çox az hallarda qәmli notlara rast gәlirik. Onun 
bütün şeirlәrindә vәtәn övladlarına aşılanan mübarizlik ovqatı qәhrә-
manlığa, igidliyә çağırış әzmi var. Onun әsas qәnaәti budur: Şәhidlәrin 
ruhu Azәrbaycanın sabahına açılan işıq pәncәrәsidir. Z.Yaqub’un qәh-
rәmanlıq poeziyası şәhid ruhuna birbaşa müraciәtlәrlә zәngindir. Bu 
xüsusiyyәtin özü dә onun yaradıcılığının xarakterik naxışı, çaları ol-
maqla bәrabәr ruhların ölmәzliyi inancını bir daha tәsdiqlәmiş olur:

Şәhid ruhu! Sәn bizi әsgәr elә, әr elә.
Ovxarla duyğumuzu, tәzә saxla, tәr elә.
Çağır müqәddәsliyә, xalqı sәfәrbәr elә,
Dalğalan başım üstә haqqın bayrağı kimi! (Yaqub, 1999: 67)

Bәşәriyyәt tarixindә hәmişә işıqla qaranlıq, xeyirlә şәr çarpışmada, 
dialektik ziddiyyәtdә olmuşdur. Şәhidlәr haqq-әdalәt, tәrәqqi, vәtәn-
sevәrlik cәbhәsindә vuruşduqlarına görә tarix vә xalqın yaddaşında әbә-
dilik hәkk olunurlar. Əbәdiliyin yeganә yolu mәrdanәlik, qәhrәmanlıq, 
әqidә, inam cәbhәsindә vuruşmalardan, mübarizәlәrdәn keçir. Şәhidlәr 
müqәddәs mәnәvi dәyәrlәr uğrunda hәlak olduqları üçün mәzarları zi-
yarәtgaha, and yerinә çevrilir, özlәri isә xalq arasında әfsanәlәşirlәr, 
müqәddәslәşirlәr. Bu fikirlәr Z.Yaqub poeziyasının ideya-mәzmun qa-
tının әsas xәttini tәşkil edir. Şair “Sәslәrin görüşü” poemasında şәhid 
anasına müraciәtlә:

Şәhidin son qismәti
Güllәyә hәdәf olmaq!
Şәhidin xoşbәxtliyi
Tarixә şәrәf olmaq! (Yaqub, 1999: 88)

deyәrәk bütün sualların cavabının “Şәhidin yaratdığı Qanla yazılan ki-
tab!”da olduğu qәnaәtini bölüşür.

Xalq şairi Z.Yaqub’un şeirlәrindә şәhidlik, qәhrәmanlıq problemi 
hәm dә siyasi çalar qazanır, daha qlobal müstәviyә adladılaraq tәhlilә 
cәlb edilir. Bu şeirlәrdә qәddar düşmәnin yırtıcı xislәtinә qarşı nifrәtin 
ifadәsi ilә yanaşı, şәhidlәrin torpağa bağlılığı, onların lәyaqәtinin uca 
tutulması vә qәhrәmanlığından doğan güclü pafos aparıcı mövqeyә ma-
likdir. Şәhid oğlunun yasında şair ata Xәlil Rzan’ın çıxışı Z.Yaqub’un 
qәlbini riqqәtә gәtirir. Bu dәfә dә onun poetik qәhrәmanı şәhid atası-
nın mәnәvi әzmkarlığını göylәrә qaldırır:

Oğlun ölә, sәn kәdәrin ayağına enmәyәsәn,
Çırağını söndürәlәr, sәn yenә dә sönmәyәsәn,
İlqarından, imanından, mәslәkindәn dönmәyәsәn,
Bu qüdrәtә qıyanlara Allah özü versin cәza,
Çıxış edir Xәlil Rza! (Yaqub, 1999: 57).

Ümumiyyәtlә, Z.Yaqub’un şeirlәrindә qәhrәmanlıq ovqatı, düşmәnә 
meydan oxuyaraq onu tәhdid edәn qәhrәman obrazı hәr zaman aktual-
lıq kәsb edir. Yalnız şәhidlik vә Qarabağ probleminә hәsr olunmuş şe-
irlәrdә deyil, ümumiyyәtlә onun bütün poeziyasında çılğın poetik ruh, 
müsbәt enerji, emosional xarakterin ifadәsi aparıcı mövqedә olub. Bu 
şeirlәrdә isә şair vәtәnin dar günündә kömәyi kәnar qüvvәlәrdә axtar-
mır. Onun azadlığını, torpaqlarımızın bütövlüyünü millәtin ağlında, 
mәrdliyindә, qәhrәmanlığında arayır, onun özündә görür:

Ağıl - düşmәn qәlbinә sәrrast dәyәn güllәdir,
Mәrdlik - düşmәn üzünә tәrs açılan şillәdir,
Millәti qaldırmağa hәr tabut bir pillәdir!
Sәn baxma ki, bәxtinә şәr dalınca şәr çıxır,
Bir ölәnin yerinә meydana min әr çıxır,
Böyük xalqın yoluna böyük ölümlәr çıxır!

Bu ölmәz hәqiqәti düşün bircә anlığa,
Ana Vәtәn, hazırlaş böyük qәhrәmanlığa (Yaqub, 1999: 65)

Onun әsas qәnaәti budur: Şәhidlәrin ruhu Azәrbaycan’ın sabahına 
açılan işıq pәncәrәsidir. Z.Yaqub’un qәhrәmanlıq poeziyası şәhid ru-
huna birbaşa müraciәtlәrlә zәngindir. Bu xüsusiyyәtin özü dә onun ya-
radıcılığının xarakterik naxışı, çaları olmaqla bәrabәr ruhların ölmәz-
liyi inancını bir daha tәsdiqlәmiş olur:

Şәhid ruhu! Sәn bizi әsgәr elә, әr elә.
Ovxarla duyğumuzu, tәzә saxla, tәr elә.
Çağır müqәddәsliyә, xalqı sәfәrbәr elә,
Dalğalan başım üstә haqqın bayrağı kimi! (Yaqub, 1999: 67)

Ömrü boyu dünyaya sözün gözü ilә baxan Zәlimxan Yaqub’un “Bir 
әli torpaqda, bir әli haqda” şeirlәr toplusuna şarin 7 poeması daxil edil-
mişdir. Bu poemalardan altısı – “Zәlimxan qarğışı”, “Rәsul Hәmzәtova 
mәktub”, “Allah’ım, mәnә bir ağsaqqal yetir”, “Azәrbaycan oxusun”, “Ey 
vәtәn oğulları”, “Sizi qınamıram” epik poemaları Qarabağ mövzusun-
dadır. Sözün görәn gözü, eşidәn qulağı, yeriyәn ayağı olduğunu deyәn 
şair özünün poemaları haqqında belә yazır: “Hamı kimi mәnim dә öm-
rümün son illәrindә şeirlәrim, poemalarım “Qana bәlәndi”, sözlәrim-
dәn qan iyi gәldi. Yadlar gәldi, yağmaladı torpağımızı. Ulularımızın 
mәzarı kafir tapdağında inlәdi. Azәrbaycan adlı bir mәmlәkәt baş-
dan-başa şәhidlәr qәbiristanına çevrildi. Qoşmalar, tәcnislәr, lirik şe-
irlәr yazan Zәlimxan’ı zaman birdәn-birә odun-alovun içinә atdı: “Sizi 
qınamıram”, “Şair harayı”, “Ey vәtәn oğulları!”, “Dur ayağa mәmlәkә-
tim”, “Bu gecә yuxuma girmişdi Şuşa” kimi әsәrlәr şair qәlbinin inilti-
sindәn, zamanın diqtәsindәn yarandı.

Bu gün qarşımızda acı bir hәqiqәt dayanıb. Əgәr tezliklә millә-
tin Qarabağ dәrdinә, Şuşa vә Laçın ağrısına, Xocalı göynәyinә dәrman 
tapa bilmәsәk, sözün gücü, qәlәmin qüdrәtiylә xalqı ayağa qaldırmasaq, 

intiqam hissiylә alışıb “qana-qan” demәsәk, min belә kitab yazsaq da, 
xalqın vә zamanın qarşısında gözükölgәli qalacağıq. Yazılan hәr әsәr, 
nәşr olunan hәr kitab bizә dostumuzu vә düşmәnimizi aydın vә sәr-
rast tanıtmalıdır. Haqqımızı almaq, istiqlalımızı qorumaq üçün qo-
lumuzdan tutulmalı, bizә düzgün istiqamәt, aydın yol göstәrilmәlidir. 
Zәngәzurda, Göyçәdә, Tәbrizdә, Dәrbәnddә, Borçalıda başımıza gәlәn-
lәr bizә böyük dәrd olmaqla yanaşı, hәm dә ciddi ibrәt dәrsi olmalıdır” 
(Yaqub, 1999: 6-7).

Qarabağ problemlәrini diqqәt mәrkәzindә saxlayan Zәlimxan 
Yaqub’un istedadı keçәn әsrin 90-cı illәrindәn sonra daha da yetkin-
lәşir. Gәrgin vә mәhsuldar yaradıcılıqla mәşğul olan şairin poemala-
rında onu düşündürәn, doğma xalqının başına gәtirilәn faciәlәr böyük 
hәyәcanla qәlәmә alınmışdır. Müasir dövrün hadisәlәri vә xalqımızın 
Qarabağ müharibәsindә mәğlubiyyәti, ermәnilәrin arxasında duran qü-
vvәlәr şairin irihәcmli, geniş mәzmunlu epik poemalarının әsas tәsvir 
predmetlәridir. Mәsәlәn, şairin “Ey vәtәn oğulları” poeması nә üçün sә-
ciyyәvidir? Epik-lirik tәәssüratlamı, yaxud şairin coşğun hiss vә hәyә-
canları ilәmi? Şübhәsiz ki, bunlar yerli-yerindәdir. Lakin şairin lirik 
dәrketmә dairәsi epik hüdudlar çәrçivәsindәdir. Poemanın hәr beytindә 
onun fikir vә hisslәri sıx vәhdәt tәşkil edir. Bu vәhdәtin qırılmaz birli-
yindәn ibarәt olan poetik obraz poemanın dinamik vә emosional epik 
tәhkiyәsini daha da genişlәndirir. Əsәr ilk misralarından şairin vәtәn 
oğullarına müraciәti ilә başlayır:

Ey vәtәn oğulları!
Çalın zәfәr zәngini,
Bu torpağın sәsinә, sorağına çevrilin!
Yandırın işıqları yurdun kәhkәşanında,
Gözümüzün nuruna, çırağına çevrilin!

Son nöqtәsi qoyulsun kәdәrin dә, yasın da,
Analar saç yolmasın oğulların yasında.
Eşqiniz rәngә dönsün rәssamın fırçasında,
Şairin qәlәminә, varağına çevrilsin! (Yaqub, 1999: 441)

Sona qәdәr Vәtәn oğullarına müraciәt davam edir. Şair poetik tәs-
virә cәlb etdiyi Vәtәn oğullarını qәlәbәyә sәslәmәklә bәrabәr, onlara 
cәsurluq, qәhrәmanlıq hisslәri aşılayır. Z.Yaqub’un yaratdığı bu ob-
raz – Vәtәn oğulları Qarabağ uğrunda canını fәda etmәyә hazır qәhrә-
man kimi oxucuya tәqdim olunur. Əsәrin hәr bәndindә fikir vә hisslәr 
alәmi, onların bir-biri ilә çulğalaşması o qәdәr güclüdür ki, şair poema-
nın sonuna kimi bu gücü, pafosu qoruyub saxlayır. Şair poemada yeri 
gәldikcә tarixi yaddaşı silkәlәyir, doğma soydaşlarına Qarabağ üçün bu 
qәdәr sәbr, dözüm göstәrmәlәrinә tәәssüflәnir:

Dözüm çox yaxşı şeydi, onun da bir hәddi var,
Sәbir çox yaxşı şeydi, onun da sәrhәddi var.
Bu xalqın yaddaşında
Bir görün neçә-neçә qanlı 37-i var!
Bizi kimlәr gәtirdi göylәrin qәzәbinә,
Dözmәyin bir millәtin bu qәdәr әzabına! (Yaqub, 1999: 443).

Poemada vәtәn oğullarını Qarabağsız, Laçınsız, Şuşasız qalmamağa 
vә bu torpaqları düşmәndәn geri almaq üçün polad, dәmir, daş kimi 
möhkәm olmağa, millәti daha sıx birlәşmәyә sәslәyir:

Qılınc ol, polad ol, dәmir ol, daş ol,
Ağlama, sızlama, kövrәlmә, millәt!
Yaxınlaş, doğmalaş, sıxlaş, dәmirlәş,
Dağılma, sökülmә, seyrәlmә millәt!
Tәbrizsiz qalmağa öyrәndin, millәt!
Dәrbәndsiz qalmağa öyrәndin, yetәr,
Göyçәsiz qalmağı öyrәndin, yetәr,
Şuşasız qalmağa öyrәnmә, millәt!
Laçınsız qalmağa öyrәnmә, millәt!
Vәtәnsiz qalmağa öyrәnmә, millәt! (Yaqub, 1999: 34)

deyәrәk haray salır, yatanları oyatmağa çalışır.

Son yüzillikdә xalqımıza qarşı törәdilәn kütlәvi qırğınların hәr 
biri Ermәni daşnaklarının әli ilә edilib. Prof.Yaşar Qarayev yazır: “…
әslindә mәhz ermәni eksponsionizminә haqq qazandırmaq ilә uydu-
rulmuş daşnaq atributu olan, lakin “islam vә Türk faktoru” adlanan 
mifin adı ortaya gәlәndә, istinasız bütün sinfi vә sosial qüvvәlәrin mü-
barizә vә ideya platformasında Ermәni ekstremizmi ilә sövdәlәşmә, sa-
zişi, ittifaq üçün zәif nöqtәlәr, mәqamlar, hallar tapılıb. Daha doğrusu, 
Azәrbaycan’da Milli ideyanın hәr hansı tәzahürünә qarşı, milliyәtin-
dәn asılı olmayaraq, bütün şovinist qüvvәlәr hәllinә әlbir vә müştәrәk 
hәrәkәt etmişlәr (Qarayev, 1996: 367). Bu sәbәbdәn dә şair oxucusunun 
yadına 1920-ci ilin aprelini salır, vәtәn oğullarına yaxın tarixdәn ibrәt 
dәrsi almağı mәslәhәt bilir:

Sәndәn ayrı saldılar Atillanı, Meteni,
Taladılar torpağı, dağıtdılar vәtәni!
Türk sözü deyәn kimi kәsdilәr nәfәsini,
Sәndәn ayrı saldılar Atatürk’ün sәsini!

Zәlimxan Yaqub “Ey vәtәn oğuları!” poemasında bәdii sözün bü-
tün imkanlarından mәharәtlә istifadә etmәyә çalışmışdır. Buna görә dә 
şairin müraciәtlәri quru vә ritorik çıxmır, әksinә, canlı, dәrin mәnalı 
çağırış xarakteri daşıyır. Şairә görә, Qarabağ probleminin mәnbәyini 
hamımız bilmәliyik. Qarabağ’dan ötrü yalvarış fәlsәfәsindәn, tәvәkkül 
etiqadından әl çәkib bütöv, mәğrur, qalib, cәsur Azәrbaycan olmalıyıq:

İyirminci әsr sәni yaraladı.
Neçә yerdәn tikәlәdi, paraladı.
İyirmi birin qarşısına ürәyindә yara getmә!
Gәlәn günә, gәlәn әsrә bütöv yeri, para getmә!
Sәn mәnimçün canda nәfәs, nәfәsdә can olmalısan,
Tәbrizin dә, Dәrbәndin dә, Borçalının, Göyçәnin dә,
Qaynadığı, qovuşduğu,

Xatalardan, balalardan, zәrbәlәrdәn sovuşduğu,
Qırx milyonun yumruq kimi birlәşdiyi,
Qırx milyonun bir ürәyә yerlәşdiyi,
Bütöv, mәğrur, qalib, cәsur,
Azәrbaycan olmalısan!
Azәrbaycan olmalısan! (Yaqub, 1999: 457)

Onu da qeyd etmәliyik ki, bu poemaların hәr biri yalnız müәllifi-
nin epik poema janrının hüdudları çәrçivәsindә Qarabağ probleminә 
vә müharibәyә münasibәtini ifadә etmir, hәm dә cәmiyyәtin vә onun 
hәr bir fәrdinin ümumilәşdirilmiş düşüncәlәrini әks etdirir.

Şair poemalarının birini “Sizi qınamıram” adlandırır. Əslindә qı-
naq, etiraf, tövbә vә töhmәt hisslәrinin ifadәsindәn ibarәt olan bu poe-
manın leytmotivini milli birliyә çağırış tәşkil edir.

Qәlbi vәtәn eşqi ilә döyünәn şairә bu әsәrini Xocalı dәrdi, Şuşa әzabı, 
Laçın ağrıları yazdırıb. Poemada haray nә qәdәr güclüdürsә, giley, şi-
kayәt, ağı da bir o qәdәr effektlidir. Şair acı vә dәrdlәrini Atilla’ya, Pәnah 
Xan’a, Şәhriyar’a, Cavad Xan’a, Babәk’ә, Qazan Xan’a söylәyir. Sanki bu 
yolla onların ruhlarından güc, qüvvә, dayaq almağa çalışır:

Vaxtında yumasaq günahımızı,
Goru çatlayacaq babalarımın,
Sultan bәy Laçından baş qaldıracaq!
Pәnah xan Şuşanın qalası boyda.
Bizim başımıza yağdırmaq üçün
Qaya uçuracaq, daş qaldıracaq!
Yerin ağırlığı, göyün lәngәri,
Sıxıb xıncım-xıncım әzәcәk bizi.
Çox әllәr tutacaq çox yaxalardan,
Ruhlar addım-addım gәzәcәk bizi! (Yaqub, 1999: 35)

Poemanın poetik qәhrәmanı әsasәn tarixә üz tutur. Göyçәnin, 
Zәngәzurun, Ağbabanın, Çәmbәrkin, Qafanın, Mehrinin, Şuşada Vaqifin 
mәqbәrәsinin, Nәvvabın naxışlarının düşmәnin tapdağına çevrildiyinә 
yanıb-yaxıldığını etiraf edir. Tarixi abidәlәr, tarixi şәxsiyyәtlәr müәlli-
fin tәhkiyәsindә Qarabağ torpağının simvolu, möhtәşәmlik vә müqәd-
dәslik rәmzi kimi sәrgilәnir.

Gözünü yumanda Göyçә mahalı,
Gözünü açanda Zәngәzur gedir!
Ağbaba talanıb, Çәmbәrәk yanıb,
Qafanımız gedib, Mehrimiz gedib.
Nәcәfin belindә qaynar samavar,
Sәnәtimiz gedib, sehrimiz gedib!
Vaqifә mәqbәrә tikib Qarabağ,
Mәzarı düşmәnin tapdağındadı!
Qan düşüb Nәvvabın naxışlarına,
Gözü xilaskarın sorağındadı! (Yaqub, 1999: 123).

Poema yalnız hisslәr, duyğular, nidalar selinin bәdii tәşkilindәn ibarәt 
deyil. Baxmayaraq ki, bütün bunlar poemanı xüsusi pafosla, xüsusi pat-
riotik ovqatla yüklәyir. Amma şair daha çox oxucuya Vәtәnin düşdüyü 
ağır vәziyyәti xatırladır, onun tarixinin poetik dillә bir-bir vәrәqlәyir, 
xalqının övladlarını düşmәndәn qisas almağa çağırır. Epik tutuma ma-
lik lirika “Sizi qınamıram” poemasının da bәdii forma xüsusiyyәtlәrini 
şәrtlәndirәn amillәrdәn birinә çevrilir. Şairin epik qәhrәmanı zәmanә-
nin hәyat hәqiqәtlәrinә ayna tutmuş, bunları olduğu kimi, müfәssәl şә-
kildә oxucuya tәqdim etmişdir. Zәlimxan Yaqub’un yazdığı bu poema 
zamanın hәqiqәtlәrinin idealizәsi baxımından da qiymәtlidir:

Hәr kәs öz yerini tanımalıdı,
Xalqın sözü birdi, fikri qәtidi.
Qәbul etsәniz dә, etmәsәniz dә,

Yazdığım zamanın hәqiqәtidi!
Eşidin sәsimi aşağılardan,
Haqlı olduğumçün mәnә haqq verin.
Gözucu baxmayın sәtirlәrimә
Dediyim zamanın hәqiqәtidi!
Şairin sәsini eşitmәyәn kәs
Xalqın sәsini dә eşidә bilmәz!!! (Yaqub, 1999: 466)

Şairin “Zәlimxan qarğışı” adlanan digәr poema isә “Vәtәndә - vәtәn-
sizlik, qәriblik” dәrdinin, çadırlarda yaşayan hәmvәtәnlәrimizin ağrı-a-
cılarının tәcәssümü kimi xüsusi olaraq diqqәti çәkir. Əlbәttә, maraqlı 
cәhәtlәrdәn biri budur ki, әsәrdә konkret olaraq müharibә sәhnәlәrinin 
tәsviri yoxdur. Amma bununla belә, müharibә ovqatı vә ruhu poema-
nın ilk cümlәlәrindәn oxucunu öz ağuşuna ala bilir. Şair Qarabağ’dan 
qaçqın düşmüş soydaşlarının faciәli hәyatının, onların dözülmәz ya-
şayış tәrzinin bәdiimәnzәrәsini yarada bilmişdir: Çadırdan alaçıq, çu-
buqdan dәyә,

Hansına baxıram deşik-deşikdi.
Ən güclü dәrmanı bu qaçqınların
Hәyәtdi, bacadı, evdi, eşikdi.
Taxtın üstündәdi qocanın yeri,
Körpәnin yuvası isti beşikdi (Yaqub, 1999: 425-426).

Əsәrdә qaçqınların hәyatda hәr şeyi itirmәlәri әn kiçik bәdii detal-
lar vasitәsilә konkretlәşdirilir. Əsәr sona yaxınlaşdıqca şair qaçqınlığı 
törәdәn sәbәblәri aydınlaşdırır. O belә bir qәnaәtә gәlir ki, Allahla he-
sablaşmayanlar, millәtә qarşı biganәlәr, dollar selindә üzәnlәr, harınlaş-
mış bәndәlәr, millәt, xalq tanımayan nadanlar bu millәtin evini yıxıb. 
Xalqın içindә olduğundan vә cәmiyyәtdә baş verәnlәrin şahidinә vә iş-
tirakçısına çevrildiyindәn şair xalqa vә millәtә düşmәn kәsilәn kәslәrin 
iç üzünü çox ustalıqla tәsvir edә bilir:

Yer-göy dağılsa da, bir yol çaşmır o!
Bәndә onun üçün cibinә dönüb.
Allahın özüylә hesablaşmır o!
Nә gözü torpağın ağrılarında.
Nә qәlbi millәtin әzabındadı.
Başının üstündә dollar yağışı,
Hәr gün öz haqqında, hesabındadır!
Millәtin evini biganәliklәr,
Xalqın sarayını harınlar yıxıb (Yaqub, 1999: 429).

Zәlimxan Yaqub’un “Zәlimxan qarğışı” poeması da poetik sanbala 
malikdir. Şair bu әsәrindә düşmәndәn daha çox “sapı özümüzdәn olan 
baltaları” qamçılayır. Şairin ürәyini Qarabağ uğrunda son damla qa-
nımıza qәdәr vuruşmamağımız göynәdir. Qaçqınlığın, mәcburi köç-
künlüyün gәtirdiyi sosial bәlalar vә bu ağır vәziyyәtdәn istifadә edib 
öz şәxsi büdcәlәrini, biznesini quranlar, korrupsiyaya qurşananlar şai-
rin nifrәt hәdәflәridirlәr:

Qayğıdan kor qalan körpә gözündә.
Sevgilәr azalır, nifrәtlәr artır.
Nazını çәkәnlәr tapılmayanda.
Görüşlәr seyrәlir, hәsrәtlәr artır.
Belәcә yaranır ayrı-seçkilik,
Qәzәblәr qızışır, hiddәtlәr artır.
Varlıyla yoxsulun arasındakı
Uçurumlar çoxalır, sәrhәdlәr artır.
Görә bilmiriksә bu dәhşәtlәri,
Beyni küt, gözü kor, qәlbi kar bizik.
Düşmәni günahkar tutmağa nә var,
Yüz dәfә, min dәfә günahkar bizik (Yaqub, 1999: 247).

Müasir epik-lirik әsәrlәr içәrisindә yaradılan düşmәn obrazına görә 
xalq şairi Zәlimxan Yaqub’un “O qızın göz yaşları” poeması da xüsusi 
bәdii-estetik dәyәrә vә dolğun mәzmuna malikdir.

Xocalı faciәsinin dәhşәtlәrinә, ağrılarına hәsr etdiyi bu poemada 
Z.Yaqub dәrdin portretini yaradır, düşmәnә qәzәb, nifrәt hissi aşılayır:

Sual da mәndәdi, cavab da mәndә,
Xocalı әn böyük dәrddimi?
Dәrddi!
Tәrsinә çәkilәn düşmәn şillәsi,
Dәli tufanlardan sәrtdimi?
Sәrtdi! (Yaqub, 1999: 246)

Vә bu “sәrt şillә”lәrin, Xocalı dәrdinin, hәlә dә özünә gәlmәyәn, xә-
calәt hissindәn pәrt millәtin qisasını almaq vaxtının çoxdan yetişdiyini 
şair aşağıdakı misralarla söylәyir:

Nә ölәn dirilәr, nә solan bitәr,
Axdı göz yaşımız sellәrdәn betәr.
Yetәr seyrçilik, şahidlik yetәr,
Şәhidә çevrilmәk şәrtdimi?
Şәrtdi! (Yaqub, 1999: 247)

Əsәr boyu Ermәnilәrin Xocalı’da törәtdiklәri cәllad әmәllәri, mәkrli 
istәklәri oxucuya çatdırılır. Müәllif “Qarabağ tarixi açılsa qat-qat, Tarixә 
sığmayan kәdәr görәrsәn” (246, 247) - deyә, dünyaya, beynәlxalq tәşki-
latlara ermәni vandalizminin dәhşәtlәrini çatdırır. Hәmin dәhşәtli an-
lardan bir epizoda diqqәt edәk:

O gün qan üstündә açıldı sәhәr.
O gün Xocalıda yer qırmızıydı.
Qırmızı-qırmızı üzümә durdu,
İblis görkәmindә şәr qırmızıydı (Yaqub, 1999: 247).

Xalqının gücünә, qüdrәtinә, mәrdliyinә, qeyrәtinә, sәbrinә, dö-
zümünә inanmayan şair heç vaxt o xalqın sevimli şairi ola bilmәz! 
Zәlimxan Yaqub da millәtinin gec-tez “qәmi tapdalayıb keçәcәyinә” 
әmindir. Şairә görә “andını torpağa içәn” millәtin düşmәni mәhv et-
mәyә hәr cür gücü vә qüdrәti var:

Mәni susdurammaz bu qan, bu qada,
Mәlәk qanadında uçar bu millәt.
Ən gözәl dәrdi dә bir içim su tәk.
Başına qaldırıb içәr bu millәt. (Yaqub, 1999: 248)

Əsәrin әvvәlindә şair Xocalı faciәsinin dәhşәtlәrindәn, ermәni iş-
ğalçılarının ağlasığmaz terrorçuluğundan, eyni zamanda, Azәrbaycan 
xalqının bu dәhşәtli dәrdlәrә mәtanәtlә sinә gәrib, tarixin bu amansız 
imtahanından da mәğrur, qürurla, üzüağ çıxacağına, öz gücü-qüdrә-
tiylә qisası düşmәndә qoymayacağına inamından söhbәt açırdısa, nә-
hayәt, poemanın kulminasiya nöqtәsinә yaxınlaşdıqca real, konkret ha-
disәlәrin poetik әksini verir. Şairin qisas hissi ilә yanıb-qovrulan ürәyi 
bu qisası almaq üçün güc, qüvvәt mәnbәyini poemanın әsas qәhrәmanı 
olan qızın - hәlә 8 yaşlı körpә ikәn atası gözlәri önündә diri-diri yandı-
rılan, indi 21 yaşında olan Xәzәngülün göz yaşlarında görür:

…Tәk o qızın göz yaşları, bәsimdi,

O gözdәki yaşın gücü tükәnmәz (Yaqub, 1999: 249).

Şair bu qәnaәtә tәsadüfәn gәlmir. Dönüb tarixә qısaca nәzәr sal-
saq, görәrik ki, bir xalqın qisasını almaq bir imperiyanı süqut etdirmәk, 
bir müstәmlәkәçi dövlәti yer üzündәn silmәk üçün bir qızın, bir qadı-
nın kini, qәzәbi, nifrәti, gözәlliyi vә göz yaşlarının yaratdığı çoşqun-
luq dalğası kifayәt edib. Qәdim Troyanın, Atabәylәrin, Roma imperi-
yasının (K.Mopatra), Makedoniyalı İsgәndәrin (Nüşabә) talelәri buna 
sübutdur. Xәzәngülün düşmәnә kini, qәzәbi, gözәlliyi vә göz yaşları-
nın yaratdığı tufan vә iztirablar da gec-tez bütün Azәrbaycan oğulla-
rını ayağa qaldıracaq, qisas düşmәndә qalmaycaq. Hәr halda Zәlimxan 
Yaqub qәlәmi buna inandırır.

İnsanlıqdan uzaqmış
Insan qanı tökәnlәr,
Əldәn dırnaq çıxarıb,
Ağızdan diş sökәnlәr.
Sinәlәrә dağ basıb,
Ürәyә dağ çәkәnlәr,
Necә qırıb qolları,
Necә kәsib başları, —
Bir-bir yada salırdı
O qızın göz yaşları (Yaqub, 1999: 250).

Şair poemada göz yaşları ilә dәrdlәşir, o göz yaşlarının dilini, sir-
rini anlayır. Sәnәtkar öz xalqının tәhqir olunmuş bir gözәlinin göz yaş-
larına tәrcümanlıq edir. O göz yaşlarının diqtә etdiklәrini yüksәk pa-
fosla, publisistik bir dillә oxuculara çatdırır. Şair xalqını, millәtini bir 
qızın göz yaşlarının diliylә düşmәndәn qisas almağa çağırır. Zәlimxan 
Yaqub’un “O qızın göz yaşları” poemasında yaratdığı düşmәn obrazı öz 
tamlığı, bitkinliyi, düşmәnin bütün qәddar, mәkrli, cinayәtkar әzazillik-
lәrini hәrtәrәfli özündә әks etdirmәsi ilә bu mövzuda yazılmış әsәrlәr-
dәn seçilir, desәk, yanılmarıq. Əlbәttә, Qarabağ mövzusunda Bәxtiyar 
Vahabzadә’nin, Nәbi Xәzri’nin, Mәmmәd Araz’ın, Mәmmәd Aslan’ın, 

Mәmmәd İsmayıl’ın, Famil Mehdi’nin, Rafiq Oday’ın vә başqa müәllif-
lәrin yaratlıqlarını inkar etmirik, onların üzәrinә heç dә kölgә salmaq 
fikrindә deyilik. Onların hәr birindә düşmәn obrazı kәskin psixoloji tә-
siri ilә seçilir. Lakin Zәlimxan Yaqub’un bu poemasında düşmәn әmәl-
lәri, kini, küdurәti әn ekstaz sәviyyәsi ilә tәqdim olunur. Poemadan aşa-
ğıdakı parçaya diqqәt yetirәk:

Göz yaşları deyirdi ki,
Eheeeyyy!!!
Alçaq qarı düşmәn!
Qara itә qahmar çıxan
Ala düşmәn, sarı düşmәn!
Nә topum var, nә tüfәngim,
Nә qalxanım, nә qılıncım,
Doğra mәni tikә-tikә,
Parça-parça, xıncım-xıncım,
Başımı әz!
Qolumu kәs!
Gözümü oy!
Dәrimi soy!
Diri-diri odda yandır bәdәnimi!
Oda qala torpağımı,
Işğal elә vәtәnimi!
Şişlә dağla ürәyimi!
Süngüylә deş kürәyimi!
Ağı elә hәyatımı,
Zәhәr elә çörәyimi! (2. 255).

Bu poetik parça dәhşәtli bir Xocalı sәhnәsidir, әsirlikdә min cür iş-
gәncәlәrә mәruz qalan soydaşlarımızın qanlı fәryadı, işgәncәlәrlә yoğ-
rulmuş hәyatıdır. Bu sәhnә sanki lentә köçürülmüş canlı videoyazıdır. 

Şeirin misraları oxa bәnzәyir. Silahsız, kömәksiz, dayaqsız insanın, bәşәr 
övladının nalәlәri, fәğanları “qarı düşmәn”in üstünә dolu kimi yağır, il-
dırım kimi çaxır. Bu hayqırtı dünya demokratiyasından dәm vuranla-
rın ünvanına etiraz notasıdır. Şair poemasında düşmәnin qәddarlığını 
vә qәviliyini vәhdәtdә verir, dünyaya, bәşәriyyәtә qarşı törәnә bilәcәk 
fәlakәtin anonsunu qabardır. (Mәrziyyә, 2009: 360)

SONUÇ

Zәlimxan Yaqub’un “O qızın göz yaşları” poeması yaşından, dinin-
dәn vә milliyyәtindәn asılı olmayaraq insanlığı dәyәrlәndirmәyi baca-
ran, haqqı, әdalәti sevәn vicdanlı olan hәr kәsi bәşәriyyәtә qarşı qatı 
cinayәtlәr törәdәn tәhlükәli düşmәnә - Ermәni neofaşizminә qarşı sәfәr-
bәrliyә sәslәyir. Əsәr dünya dillәrinә tәrcümә olunarsa ermәni vanda-
lizmin dünyaya çatdırılmasında әhәmiyyәt kәsb edәr.

Müәllifin bu mövzuda yazdığı әsәrlәr Azәrbaycan әdәbiyyatında 
özünәmәxsus şәkildә yer tutur, 90- cı illәr Azәrbaycanda yaşanan 
Qarabağ faciәsinin, Xocalı soyqrımının tariximizә hәkk olmasında әhә-
miyyәtli rol oynamışdır.

